
“Ons kulture verskil. Ons godsdiens bots,
ons tale is vreemd aan mekaar, en ons
waardes verskil. Daarom sal ‘n eenheid-
staat nie werk nie. Die politieke gebeure
van die laaste tyd wys dat die Afrikaner-
volk nooit in hierdie bestel aanvaar sal
word nie, en dat hulle al hoe minder tuis
voel en elders ‘n heenkome soek. Daar-
om het dit tyd geword dat ons as volk
weer ons eie land het waar ons onsself
kan regeer in terme van ons volks-
waardes.”

So het mnr. Fritz van Graan, leier van die
HNP, gesê in ‘n onderhoud met Die Afrikaner, tydens
die opneem van ‘n video vir die HNP Inligtingsdiens.
In dié video het mnr. Van Graan sy vorige oproep her-
haal dat die tyd ryp is vir ‘n Afrikaner Dialoog, in plaas
van ‘n ANC-georkestreerde sogenaamde Nasionale
Dialoog, wat die belastingbetaler miljoene rande uit
die sak gaan jaag, en slegs ten doel het om die ANC
goed te laat lyk.

Roelf Meyer, voormalige hoof-onderhandelaar en
oorgeër van FW de Klerk se NP, is nou weer deur sy
boesemvriend, Cyril Ramaphosa, aangewys as mede-
voorsitter van dié dialoog. In die video wys mnr. Van
Graan daarop dat Meyer in die destydse onderhan-
delings die verloorder teen die ANC was, dus is daar
weinig kans dat hy hierdie keer beter gaan vaar. Dis
waarskynlik daarom dat Ramaphosa hom aangewys
het om die dialoog te lei, want hy sal weer in die ANC
se hande speel.

Die hoofsekretaris van die HNP, mnr. Hermanus van
der Schyff, sê hy vermoed dat die ANC die dialoog
gaan gebruik om homself te laat goed lyk ter voor-
bereiding van volgende jaar se plaaslike regerings-
verkiesings (sien sy brief daaroor elders in hierdie
uitgawe). Dit sal natuurlik skandalig wees dat belas-
tingbetalersgeld daarvoor gekaap gaan word sodat ‘n

bankrot politieke party die voordeel daarvan kan trek.

Dit is ook interessant dat mense wat bekendheid ver-
werf het vir hul linkse sentimente, soos die voormalige
Rapport-redakteur, Tim du Plessis, ook sterk teen-
kanting teen dié affêre uitgespreek het, wat beteken
dat hy en Roelf Meyer nie (meer) langs dieselfde vuur
sit nie.

“Net soos die HNP nie legitimiteit gee aan die een
mens, een stem verkiesings nie, behoort die Afrika-
ners ook nie deel te word van die foefie nie,” sê mnr.
Van Graan.

In die video doen mnr. Van Graan weer eens ‘n op-
roep dat Afrikaners ‘n dialoog onder mekaar moet
hou, met die oog op die verkryging van vryheid van
ons volk in ‘n eie land. “Eie Volk, Eie Land” is al lank
‘n HNP versugting en omstandighede is nou van so ‘n
aard dat Afrikaners nie anders kan nie as om met
mekaar te begin gesels en te beplan nie,” het mnr.
Van Graan aan Die Afrikaner gesê.

Intussen het dié video al buitengewone belangstelling
gelok, en word die skakel skynbaar baie aktief aan-
gestuur na ander belangstellendes. Die video kan
gesien word by https://youtu.be/PppqJSgukkQ.
Ander aktuele politieke sake word ook hanteer.

Die Amerikaanse president, Don-
ald Trump, het vasgeskop en die
tariewe op ingevoerde goedere uit
sekere lande, gefinaliseer.

Suid-Afrikaanse uitvoerders gaan
voortaan ‘n dertig persent heffing
moet betaal. Trump het dié tariewe
al twee maande gelede aangekon-
dig, en toe uitstel verleen tot 1 Au-
gustus. Dit het die Suid-Afrikaanse
regering tyd gegee om ‘n gunstiger
bedeling te onderhandel, maar
hulle het op hulle hande gesit en niks
gedoen nie. Nou is dié tariewe ‘n
gegewe, met rampspoedige gevol-

ge vir die Suid-Afrikaanse ekonomie, en kan daar-
toe lei dat bedrywe toemaak en meer as ‘n
half-miljoen mense hulle werk kan verloor.

Trump se straf-tariewe teen Suid-Afrika is hoof-
saaklik oor die politieke beleid van die Ramaphosa-
geleide koalisieregering.

Plaasmoorde en swart ekonomiese bevoordeling
is die grootste probleem waarmee Trump worstel.
Nietemin weier Ramaphosa om iets daaraan te
doen, maar stel sy swart bevoordelingsprogramme
eerder in hoër rat as in laer rat. Geen wonder nie
dat Trump dus voortgaan met sy straf-heffings.

Nou word die publiek gesus deur die minister van
handel en nywerheid, Park Tau, dat daar nog sewe
dae is waarbinne die handelsooreenkoms hersien
kan word. As Tau en sy rassistiese en onbekwame
president, en al die genote van die koalisie-rege-
ring, in twee maande niks kon vermag nie, waarom
sal hulle dit in sewe dae regkry?

Die eenvoudigste oplossing sou wees dat die koali-
sieregering (almal is ewe aandadig hieraan, hetsy
deur ondersteuning van Ramaphosa, of versuim tot
aksie) die omstrede beleide, wat in elk geval sleg
is vir die land, herroep. Maar nee, ideologie gaan voor
landsbelang, en die land se burgery betaal die
gelag daarvoor. 

Suid-Afrika word “beboet” met dertig persent hef-
fings, maar Zimbabwe en Lesotho se heffings is
minder. Is dit nie ‘n skande op ‘n land wat eens van
die voorste wapenvervaardigers was, wat van die
wêreld se beste kernvermoë gehad het, wat ‘n
unieke proses ontwikkel het op brandstof uit steen-

. kool te vervaardig nie? Nou maak die meerderheid
die een wet na die ander om hom te beskerm teen
die minderheid, wat skynbaar ‘n alewige bedrei-
ging bly. Hoe swak moet daardie meerderheid se
selfbeeld wees, en hoe bewus moet hy wees van
sy eie onvermoë, om sodanige drakoniese stappe
te neem? En Trump sien dit, en hy sien die arro-
gansie van dié klomp.

Natuurlik, sou daar in die volgende sewe dae ‘n be-
ter tarief beding word, gaan die ANC dit as ‘n groot
oorwinning op sy brood smeer. Die feit is dat al
bring Trump dit af na vyftien persent, soos in die
geval van die Europese Unie, betaal ons vyftien
persent te veel. Al het ons dalk baie simpatie vir
Trump se stelling van “maak Amerika weer groot”,
beteken dit nie dat hy mag boelie na wellus nie. ‘n
Doktor HF Verwoerd sou hom nie laat boelie nie.
Met ‘n Krygkor, Yskor, Pelindaba, Sasol en nog
meer, sou dr. Verwoerd genoeg skietgoed gehad
het om vir Trump te oorreed om eerder van sy ta-
riewe teen Suid-Afrika af te sien, want Suid-Afrika
sou dalk net tariewe teen Trump kon instel. Maar
dr. Verwoerd was ‘n staatsman van aansien, met
murg in sy pype. Ramaphosa daarenteen, het geen
staatsmanskap eers in sy kleintoontjie nie, en sy
vertoning voor die kameras tydens sy besoek aan
die Withuis, was pateties en ‘n verleentheid vir
enige Suid-Afrikaanse landsburger met enige trots
in hom of haar.

Maar Trump se tariewe is nie Ramaphosa se enig-
ste probleme nie. Hy bevind hom in 'n uiters kom-
plekse en uitdagende politieke posisie, gekenmerk
deur 'n kombinasie van interne stryd binne die ANC,
'n groeiende magstryd tussen hom en sy adjunk,
Paul Mashatile, asook 'n breër krisis van vertroue
in die regering onder die publiek. 

Een van die mees opvallende politieke verskynsels
die afgelope tyd is die waarneming dat Paul Ma-
shatile 'n toenemende invloed in die regering uitoe-
fen en in praktyk verskeie funksies van die presi-
dent oorgeneem het.

Mashatile word gereeld as verteenwoordiger van
die presidensie by belangrike openbare geleent-
hede, internasionale vergaderings en strategiese
beleidsinisiatiewe gestuur, terwyl Ramaphosa
afwesig of stil is.

Hy het in verskeie gevalle in die openbaar stand-
punte uitgespreek oor beleidsake wat normaalweg
deur die president self hanteer word.

In ANC-strukture word hy gesien as 'n sentrale
speler in strategiese besluitneming, veral rakende
alliansies, kabinetsverhoudings en die hantering
van die koalisieregering.

Ramaphosa offer 
die land ter wille 

van ideologie

Moontlike redes vir sy opkoms is juis as gevolg van
Ramaphosa se toenemende ongewildheid in
sekere ANC-faksies. Verder is daar die reeds be-
wese ervaring dat Ramaphosa besluiteloos en
swak is, veral in die hantering van korrupsie en
ekonomiese hervorming.

Mashatile het sterk netwerke binne die ANC, in-
sluitend steun van sommige provinsiale strukture,
kabinetslede en sakelui.

‘n Ander probleem waarmee Ramaphosa te kam-
pe het, is die swak ekonomiese groei en werkloos-
heid. Hy beloof gedurig om die ekonomie te herstel,
maar sukkel om werklike impak te toon, want werk-
loosheid is steeds bo 30%, met jeugwerkloosheid
wat in sommige beramings tot 60% styg. Eskom
en die energiekrisis, hoewel oënskynlik ietwat ge-
stabiliseer omdat soveel verbruikers omskakel na
sonkrag, het steeds 'n verlammende effek op be-
leggingsvertroue.

Die staatsdiens is lamlendig, en die privaat sektor
vertrou nie meer op die regering om infrastruktuur
of stabiliteit te verseker nie.

Die rand bly wisselvallig, en beleggers bly huiwerig.

Hoewel Ramaphosa as sogenaamde hervormer
aan bewind gekom het, het sy regering min of geen
sukses gehad in die aktiewe vervolging van kor-
rupte politici nie. Probleme in dié verband sluit in:

• Geen betekenisvolle gevangenisstraf vir hoogs
betrokke persone in die Zondo-kommissie se be-
vindings nie.

• Kaderontplooiing gaan voort en ondermyn staats-
kapasiteit.

• ANC-strukture beskerm dikwels senior lede teen
vervolging.

Verder is daar steeds politieke onsekerheid en die
swak rol van die koalisievennote.

Ramaphosa se eie reputasie is ernstig aangetas,
deur die Phala Phala-skandaal, waar hy daarvan be-
skuldig word dat hy buitelandse valuta op sy plaas
weggesteek het sonder behoorlike verklaring, het
sy morele gesag as anti-korrupsieleier ondermyn; 

Sy onwilligheid om vinnig op te tree teen ministers
wat fouteer of korrup is, skep die indruk van swak
leierskap; en die sogenaamde burgerlike same-
lewing, media en regbank begin toenemend vrae
vra oor sy vermoë om effektief te regeer.

Die faksiegevegte binne die ANC verlam Rama-
phosa ook. Hy is steeds geteiken deur die RET-
faksie (Radikale Ekonomiese Transformasie) binne
die ANC, wat hom beskuldig van “kapitulasie aan
wit monopolie-kapitaal” en van die afwatering van
die transformatiewe agenda, wat 'n alternatiewe
magbasis rondom Mashatile en ander figure bou,
en steeds bande het met vorige staatskaping-rol-
spelers wat invloedryk bly in verskeie provinsies.

Hoewel Ramaphosa internasionaal aanvanklik
goed ontvang is, het hy nou te kampe met kritiek
oor sy gebrekkige optrede teen Rusland in die kon-
teks van Suid-Afrika se “ongebondenheid” Sy in-
konsekwente buitelandse beleid verwar handelaars
en diplomate.

Alles in ag genome staan hy op 'n kruispad. Hy het
sy aanvanklike politieke kapitaal verloor, sukkel om
sy gesag binne die ANC en die regering te behou,
en staar openbare wantroue, ekonomiese misluk-
king en interne ondermyning in die gesig. Die op-
koms van Paul Mashatile as 'n invloedryke figuur
wat de facto funksies van Ramaphosa oorneem,
dui op 'n verskuiwing in mag, wat moontlik kan lei
tot óf 'n magsoorname binne die ANC, óf ’n stil oor-
gang van invloed sonder 'n formele presidentsver-
andering — 'n situasie wat politieke stabiliteit ver-
der bedreig.

Uiteindelik word dit al hoe meer duidelik dat die
Afrikaners maar net ‘n hinderlike gedagte binne
hierdie bedeling is, want die ANC en sy koalisie-
vennote moet meer aandag gee aan hulleself en
hul posisies. Dit laat die Afrikaners totaal in die
politieke woestyn, en daarom is die HNP-leier se
oproep tot ‘n Afrikaner Dialoog, met die oog op sef-
beskikking ter wille van ons kinders en verdere na-
geslag, so uiters noodsaaklik. Bring nou bymekaar
wat bymekaar hoort, want: “Eie Volk Eerste!”  

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za hutten.buchdienst@gmail.com
072 229 2148

HUTTEN-BUCHDIENST

Daar word al hoe meer gespekuleer dat die magstryd tussen Cyril Ramaphosa en sy adjunk, Paul
Mashatile, binnekort op die spits gedryf kan word. Mashatile het politieke aspirasies, en Ramaphosa wil
nie graag die pad stap van sy voorgangers, Thabo Mbeki en Jacob Zuma nie, wat “herroep” is toe die
aspirerende opvolger hulle uitgewerk het.

Mashatile het ‘n redelike lang CV. Hy is in 1961 gebore, en was betrokke by die UDF en ANC Jeug-
liga in die 1980s en 'n veteraan van anti-apartheidsaktivisme. Hy het ŉ sterk magbasis in Gauteng
opgebou, veral binne die provinsiale tak van die ANC.

Hy het ‘n geleidelike maar strategiese pad tot die topposisies in die ANC gevolg:

• Oud-premier van Gauteng;
• oud-minister van Kuns en Kultuur;
• oud-ANC tesourier-generaal; en
• huidige adjunkpresident van Suid-Afrika en lid van die ANC se Top 7 leierskap.

Mashatile se opgang is deels te danke aan sy vermoë om taktiese alliansies te bou. Hy gebruik 'n
netwerk-gebaseerde benadering in plaas van ideologiese lojaliteit. In dié opsig is hy betrokke by:

1. Gauteng-faksie ("Alex mafia")
• 'n Groep politieke leiers wat uit Alexandra of ander dele van Gauteng kom en ‘n sterk netwerk 

in die sakewêreld het.
• Sy verhoudings met invloedryke sakepersone versterk sy posisie binne die ANC en regering.

2. Alliansie met sogenaamde “hervormers”
• Aanvanklik het hy homself as neutraal tussen Ramaphosa en RET probeer posisioneer, maar

het hom later meer in die hervormingskamp geposisioneer — terwyl hy diskreet bande behou
met ander faksies.

3. Potensiële steun van RET-faksie
• Hy handhaaf diskrete bande met elemente van die Radikale Ekonomiese Transformasie- 
faksie (bv. sekere provinsiale leiers) as deel van sy "elkeen is 'n moontlike bondgenoot"-strategie.

• Hierdie balans gee hom 'n wyer spektrum van steunbasis in die ANC as Ramaphosa self.

4. Tradisionele en kulturele leiers
• Mashatile werk aktief daaraan om steun onder tradisionele leiers en gemeenskapsinvloedrykes

te verkry, veral in plattelandse provinsies waar ANC-lojaliteit steeds sterk is.

Die lys van ambisies van Mashatile is ook indrukwekkend:

1. Presidensie van Suid-Afrika
• Dit word algemeen aanvaar dat Mashatile die ANC se kandidaat vir president wil wees in die 

aanloop tot 2029, of vroeër as Ramaphosa sou bedank, onttrek of uitgewerk word.
• Sy huidige optrede – deur beleidsinisiatiewe te lei en internasionale verteenwoordiging waar 

te neem – dui op iemand wat sy profiel en sigbaarheid as leier in wag vestig.

2. Herposisionering van die ANC
• Hy stel belang daarin om die ANC te herposisioneer as 'n party van pragmatisme eerder as 

ideologie – met 'n klem op samewerking met die privaatsektor en moontlike hervorming van 
kaderontplooiing.

• Tog bly sy standpunte dikwels vaag genoeg om nie afstootlik te wees vir die meer radikale 
elemente van die ANC nie.

Wat sy beeld en omstredenheid betref, moet van die volgende kennis geneem word:

Sterkpunte:
• Hy word as ‘n slim (dalk slu?), strategiese onderhandelaar gesien.
• Lae publieke teenkanting (in vergelyking met Ramaphosa of RET-leiers).
• Goeie verhouding met sekere segmente van die sakegemeenskap.

(Blaai om)

Agtergrond:

Swakpunte / Risikofaktore:
• Sy bande met sakebelange in Gauteng word soms as verdag beskou.
• Het nie die landswye charisma van Ramaphosa nie.
• Sy oënskynlike passiewe betrokkenheid by partyvergrype in die verlede kan later teen hom 

gebruik word.

Alles in ag genome, Mashatile is 'n meester van stille strategie: eerder as om openlik teen Ramaphosa te veg,
hy bou 'n magsbasis agter die skerms en hy trek invloedsfere stadig maar seker na hom toe. As Ramaphosa
sou onttrek, of as daar druk van binne die party kom, is Mashatile in 'n sterk posisie om die volgende presi-
dent van Suid-Afrika te word — hetsy deur formele opvolging of deur informele magsoorname.

Wat as Paul Mashatile Ramaphosa in 2026/2027 vervang?

Hier volg drie moontlike scenario's – met risiko's, geleenthede, en waarskynlikhede.

Scenario 1: Geordende oorgang – Ramaphosa tree self af (waarskynlikheid: 40%)
Besonderhede:

• Ramaphosa tree af ná interne druk of gesondheidsredes.
• Mashatile neem oor as oorgangspresident, en lei die ANC na die 2029-verkiesing.

Gevolge:
• ANC behou eenheid, maar Mashatile moet die party se uiteenlopende belange balanseer.
• Koalisievennote (bv. DA) sal onrustig wees weens Mashatile se skaduryke bande, maar sal 

hom voorlopig verdra.
• Beleid skuif effens: meer fokus op pragmatisme en "swart sakemanne se insluiting", 

moontlik minder op staatsbeheer.

Scenario 2: Interne magsgreep deur Mashatile en bondgenote (waarskynlikheid: 30%)
Besonderhede:

• Ramaphosa word geïsoleer in die Top 7; Mashatile neem meer funksies oor en dring op 'n 
interne oorgang of Luthuli House-ondersteuning.

• Die ANC kondig 'n leierskapskonferensie aan – Mashatile kry steun van provinsies en neem 
die leisels oor.

Gevolge:
• Party kry 'n skok, maar RET- en pragmatiese faksies verenig rondom Mashatile.
• Moontlike kabinetskommeling, met lojaliste in sleutelposte.
• Die beleid skuif na groter “sake-vriendelike transformasie”, terwyl retoriese ondersteuning 

aan swart ekonomiese bemagtiging verhoog word.

Scenario 3: Mashatile faal om steun te konsolideer en een van verskeie skandaal ontplof
(waarskynlikheid: 30%)

• Verlede transaksies en bande met sakelui word onderwerp aan media-ondersoek of 
regshandelinge.

• Koalisievennote (DA, IFP, ander) weier om hom as opvolger te aanvaar.
• ANC is verdeeld – moontlike uitskuif van Mashatile ná nasionale of interne krisis.

Gevolge:
• ANC stort in ’n leierskapskrisis.
• Koalisie loop gevaar van uitmekaarval.
• Die pad na 2029 word onvoorspelbaar – moontlik kom ’n minder bekende 

kompromiskandidaat na vore (bv. Ronald Lamola of Gwede Mantashe as oorgangsfiguur).

Paul Mashatile het sterk bande in die sakegemeenskap, veral binne Gauteng, en gebruik sy netwerk
om diskreet mag te konsolideer. As hy Ramaphosa sou vervang, is die mees waarskynlike uitkoms een
van meer sentrale magkonsentrasie, pragmatisme, maar ook verhoogde risiko van elite-beïnvloeding.

Die toekoms van sy leierskap sal afhang van:
• Hoe hy skandale hanteer;
• of hy die ANC kan een hou; en
• of koalisievennote hom sal aanvaar.

(Vervolg op bladsy 7)

Woord en wêreld
Hoe moet ek bid (2)

Deur Dr. Gideon Grobler

Skrifgedeelte: Mat.7:7-11

Oordenking: In die vorige oordenking het ons gesien wat die Woord leer ons nié moet bid nie en ook wat
ons ingesteldheid oor gebed behoort te wees. Ook watter rol die “Onse Vader” en ook die “Apostoliese geloofs-
belydenis” in ons gebede kan vervul.

Kom ons gaan na  Mattheus hoofstuk 7:7-11  “Bid, en vir julle sal gegee word; soek, en julle sal vind; klop, en
vir julle sal oopgemaak word. 8 Want elkeen wat bid, ontvang; en hy wat soek, vind; en vir hom wat klop, sal
oopgemaak word. 9 Of watter mens is daar onder julle wat, as sy seun hom brood vra, aan hom ‘n klip sal
gee; 10 en as hy ‘n vis vra, aan hom ‘n slang sal gee? 11 As julle wat sleg is, dan weet om goeie gawes aan
julle kinders te gee, hoeveel te meer sal julle Vader wat in die hemele is, goeie dinge gee aan die wat Hom
bid!”

Miskien gaan u geskok wees as ek vra: Glo jy dit?
Wees eerlik met jouself voor die Here. Hierdie en soortgelyke verse is vir ons moéilik om te glo. Dikwels glo
ons dit met die verstand, want die Woord sê dit is só, maar met die hart…? Elkeen van ons het lang ritse voor-
beelde waarvoor ons gevra het, maar nie gekry het nie. Dit is waar, want ons verstaan die aard en doel van
gebed tog só dikwels, só maklik, verkeerd! As ons bid soos God wil hê dat ons moet bid, sal wat ons bid altyd
gegee word!

In Johannes. 14:14 staan: “As julle iets in my Naam vra, sal Ek dit doen…”  Verstaan ons wat dit beteken om
in die Naam van Jesus te vra? O ons verstaan so min daarvan omdat ons God se gróótheid so swak ken, en
ook ons eie sóndigheid! Ons ken dit nie.

Wanneer ek in Jesus se Naam vir die Vader vra, kom ek in wese, met Jesus as my verwýsing na God die
Vader. Om dit te kan doen beteken noodwendig dat die volgende ook waar sal wees! Wanneer ek in “Jesus
se Naam” vra: Natuurlik durf ek nie iets vra wat Jesus nie sélf sou vra nie. Iets wat nie in die Koninkryk se be-
lang is nie! 

In Openb. 8:4 leer ons: “en die rook van die reukwerk het met die gebede van die heiliges uit die hand van
die engel opgegaan voor God.” 

U hoor, die gebede van die heiliges? Daar word nie uitsonderings gemaak asof die dominee se gebed
meer werd is as die kleinste kindjie in die kerk s’n nie. Die gebede van die heiliges, m.a.w. die mense wat
gelowig is omdat God deur die Heilige Gees hulle gelowiges gemaak het! Daar staan nie: ál die gebede van
die heiliges nie, maar élke heilige se gebed. Daardie gebede wat ons, as heiliges, gebid het, wat soos Bybel
klink en nie soos ‘n inkopielys nie! Daardie gebede wat oor Gód en sý werk gaan, my eie belang kom daarby
in, dat ek kan vra wat ek nodig het omdat ek sý werk wil doen. 

Daar is sekerlik niks verkeerd daarmee om vasgestelde tye en geleenthede te hê waar ons bid nie, maar
behalwe enkele voorbeelde in die Bybel, is gebed eerder iets van ‘n deurlopende gebeure. Ek begin die dag
met ‘n formele gebedsgeleentheid, maar dit hou nie op met die Amen wat ek sê nie. Die res van die dag, wat
ons gewoonlik wéér met ‘n formele gebed afsluit, is ‘n gesprek met God. Natuurlik is daar die onderbrekings
wanneer ons met werkgoed besig is of in gesprekke met mekaar is. Die bedoeling is tog dat hierdie gesprek
wat ons met mekaar het en die dinge wat ons by die werk doen, óók voor God moet wees. “Hemel Vader help
my asseblief dat hierdie gesprek wat ek nou gaan voer, dat dit tog tot U eer sal wees!” Of “Vader, help my as-
seblief dat ek dit wat ek nou moet doen, tog tot U eer gedoen sal kry!” U sien, die gelowige se gebed behoort
een lang gesprek met God te wees deur die dag heen!

As ek met alles wat ek doen, in diens van my Verlosser staan, bid ek met oop oë agter die stuur, bid ek dat
die Here my lei in ons gesprek. Wanneer ek besig is om iets met die hande te maak ens. Ons bid deurentyd
en ons bid vir klein goedjies en groot goed. 

Hoekom hou ons soms op om vir iemand, of vir ‘n saak te bid? Is dit omdat ons nie meer glo dat dit kan
gebeur nie? Is dit omdat ek dink ek word ‘n laspos vir my Vader? Is dit omdat ek dink belangriker mense
moet vir belangrike goed bid? Hoe dikwels bid jy byvoorbeeld dat politieke leiers tot geloof moet kom? Bid ons
dat die rykes van die wêreld tot geloof moet kom en dan hulle rykdom tot eer van God aanwend?

Nee, God se kinders is nie vir Hom ‘n laspos nie, Hy is lief vir hulle! Christus leer ons dit sélf deur die gelyke-
nis van die onregverdige regter, dat ons moet aanhou bid! Maar, bid ek met die oë op die grootsheid van God,
of bid ek om my eie gerief en voorspoed?

In Sondag 45 van die Heidelbergse Kategismus:  - Vraag en  Antwoord: 116 leer ons: Vraag: Waarom is die
gebed vir die Christene nodig? Antwoord: Omdat dit die vernaamste deel van die dankbaarheid is wat God
van ons eis: En omdat God sy genade en Heilige Gees alleen aan hulle wil gee wat Hom met hartlike ver-
sugtinge sonder ophou daarom bid en daarvoor dank.(eie beklemtoning)

As ons alles oor gebed gesê het, dan moet ons nog dít sê: Geen gebed wat nie met hartlike versugtinge,
gedoen word nie, is ‘n gebed nie! Dit sal ydel en skynheilig wees!

Wanneer ek bid, praat ek met die énigste, léwende God, wat só groot is dat Hy die skepping gemaak het,
bloot met die sê van ‘n woord! Daarom is my gebed met die grootste agting en respek, met hartlike,
opregtheid, prys ek sy grootsheid en lê my nood as Sy dissipel met liefde voor Hom neer!

Ons het aan die begin gesê: Die Bybel leer ons nêrens presies hoe om te bid nie, seker ook omdat daar
nie een presiese manier is nie, maar daar is dus ‘n regte gesindheid waarin, en waarmee ek behoort te bid.
Ek kan dit ook nie namaak nie, want dan is ek weer skynheilig! Dit moet opreg uit my hart kom!

Mag daar groei in elkeen van ons se geloofslewens kom en laat die verskil, laat die groei,  hoorbaar wees
in ons gebede!

Gebed: O Vader in die hemel hoog tot wie ons ophef hart en oog, lei ons asseblief deur U Gees dat
ons groei, ook in ons gebede tot U. AMEN

Mashatile
(Van bladsy 5)

Uiteindelik sal die Afrikaners moet besluit of hulle bereid is om onder die een skandalige ANC-leier na
die volgende een te bly om verneder te word. Nie Mandela, Mbeki, Zuma of Ramaphosa was goed vir
die land nie, maar absoluut rampspoedig vir die Afrikaners. Mashatile gaan nog slegter wees, en Afrikaners
sal dringend moet besluit waar hulle wil wees met die een politieke verrotting op die ander.

Om nou te sê dat Ramaphosa in sy pos gehou moet word uit vrees vir Mashatile, is ‘n pragmatiese
besluit wat nie op beginsels gebou is nie.  

“Sy doodkry was (nog steeds) nie”
’n Stel van 8 DVD’s (ook op ’n geheuestokkie) 
oor die  politieke ontwikkeling oor die afgelope 

50 jaar en die rol van die HNP om die 
oorgawe aan die ANC te probeer keer.

Die vertellings word gestaaf deur 
unieke foto- en lewendige video-materiaal 

uit dié era.
R800 per stel van 8 DVD’s 

(netjies verpak) of ’n geheuestokkie.

Vanaf die lessenaar van die Hoofsekretaris

Hermanus van der Schyff

Dra Afrikanernasionalisme oor 
aan kinders en kleinkinders

Ons gaan steeds voort met uittreksels uit mnr. Jaap
Marais se toespraak "Bring bymekaar wat uit in-
nerlike oortuiging bymekaar hoort". Hy het dié toe-
spraak op 2 Desember 1995 gelewer. Dit gaan
verder met hierdie woorde:

"Bring bymekaar:

“As ons bo-oor politieke verdeeldheid wil voortgaan,
sal ons op die korttermyn gesamentlike aksies
moet probeer aan die gang kry en gebeure beïn-
vloed. Soos ek gesê het, ons sal ons gemoed-
stemming moet regkry dat ons nie in die verraad
berus nie. En ons sal ons moet beroep op dié
mense met wie ons 'n gemeenskaplikheid het: die
nie-stemmers en mense wat misnoegd en ontnug-
terd is. Op die banier dáár agter staan: 'Bring by-
mekaar wat uit innerlike oortuiging bymekaar hoort'.
En dié innerlike oortuiging is die gehegtheid aan
ons Witmanskap, die gehegtheid aan ons Chris-
tenskap, die gehegtheid aan ons Afrikanerskap,
die begrensing van ons kultuur en ons ras. En
daarnaas die onbreekbare wil om vry te wees van
oorheersing deur buitelandse magte; vry van oor-
heersing deur finansiële imperialiste; vry van oor-
heersing deur swart getalle; en vry van oorheer-
sing deur Kommunistiese diktators. Dít is die dinge
wat ons saam kan bind. Dít is die innerlike oor-
tuiging waaromheen ons kan vergader." 

Mnr. Marais verwys na die politieke verdeeldheid
wat onder ons mense geheers het na die verrader-
like oorgawe van mag aan 'n kommunistiese ter-
roristebende. Ons moet onthou dat op daardie
stadium die volk geskok was deur die verraad, die
leuens, die belofte van 'n volkstaat, die belofte van
'n vreedsame samelewing en groei in die ekono-
mie. Daar was die partye wat deur ons eie mense
gestig is en belowe het dat hulle in die parlement
'n beter lewe vir die Afrikanervolk sou beding. 

Wat het egter gebeur? Die KP is opgeneem in die
Vryheidsfront en moes tevrede wees met ‘n Plus
vir erkenning. Dit was juis een van die groepe waar
die generaal agter die skerms reeds vooraf met die
ANC en NP gekonkel het. Wat het van sy beloftes
geword? Net mooi niks nie. Ons het nie 'n volkstaat
gekry nie en ons is baie armer as toe en ons word
uit die werksmag gedwing deur wetgewings van

die ANC. Daar is byna geen besware en teenstand
deur partye wat sogenaamd die Blankes verteen-
woordig nie. Die DA is al beskryf as die "ANC-light"
en die Vryheidsfront Plus het hul grondwet gewysig
om nie meer vir 'n volkstaat te beding nie.

Hierdie aksies van partye in die bestel het veroor-
saak dat daar baie groepe om bekendes, veral
sekeres wat uit die weermag en polisie gekom het,
versamel het. Hulle kry egter dieselfde behandel-
ing wat die HNP ook kry. Geen nuusmedia skryf of
praat oor hulle nie. Dus kry die bevolking nie die
inligting wat hulle moet kry nie. Afrikaners kan dus
nie besluit om met sekere groepe saam te werk
nie. Dit is nie nodig vir samesmelting nie, maar
samewerking tot 'n sekere doel is baie belangrik. Al
wat ons kan doen is om ons volk se identiteit te
behou en ons innerlike oortuigings uit te lewe, soos
mnr. Marais in sy stuk hierbo beskryf het.

Mnr. Marais het ook voorspel dat hierdie bose be-
stel in duie sal stort en dat dit met geweld sal ge-
paardgaan. As ons na die afgelope tyd se ont-
hullings oor korrupsie en wanorde in die ANC kyk,
sien ons dat ons al nader aan dit kom. Ons moet
met mekaar oor veiligheid praat en ons paraat kry.

Ons jong mense word groot in skole waar die ge-
skiedenis verdraai word en waar hulle met ander
rasse moet meng. Dit verswak die Afrikaner-
nasionaliteit in die jong mense en het tot gevolg
dat hulle rasbewustheid en volkskapgevoel ver-
vaag. Ons as ouers en grootouers moet aan ons
kinders die waardes van die Afrikanernasionalisme
oordra. Dit is een van die belangrikste dinge wat
ons vir ons volk en nageslag kan doen. 

Die HNP gee reeds vanaf 1970 (en nog steeds)
Die Afrikaner uit waarin die Afrikanerskap en na-
sionalisme bespreek en uitgedra word. Ek doen ‘n
beroep op elkeen wat op hierdie stadium Die Afri-
kaner ontvang, om dit aan familie en vriende aan
te stuur. Dit is een manier om ons volk se strewe
aan mense buite die politiek te bereik. Die HNP het
die kransleggings by konsentrasiekampe se be-
graafplase op 16 Junie begin en dit het uitgebrei
na ander dele van die land. Ons is dankbaar daar-
voor. Dit is een iets waar die mense van verskeie
groepe rondom een aksie bymekaar kom. Nog so-
danige aksies kan beplan en uitgevoer word. Laat
ons saamwerk vir ons kinders se onthalwe.

Hoeveel korrupsiesake was daar regtig?

Ek verwys na die voorbladberig en hoofartikel in u
uitgawe van 16 Julie 2025, waarin u verwys na die
lang lys misdadigers in die Y en Sie-“regering”, en
die “kommissies van ondersoeke” wat alewig oor
korrupsie-sake deur hierdie “regering” aangestel
word.

Dit het my aan die dink gesit: dit sou nogal ‘n in-
teressante syfer wees om te weet wat die somto-
taal van al die Y en Sie se korrupsiesake sedert
“wonderjaar” 1994 saam sou beloop? Iemand met
‘n kop vir grooooot syfers sou dit moet uitwerk,
want dit gaan ‘n syfer wees wat ‘n gewone ou,
soos ek, nie sal kan snap nie. Ek wonder of daar in
Afrikaans woorde sou wees waarmee só ‘n syfer
uitgespreek sou kon  word? Dit sou seker iets
wees soos: soveel sestiljoen-kwintiljoen-kwartil-
joen-triljoen-miljard-biljoen Rand. Of só iets.

En ek wonder of daar selfs in ou Trump se Yan-
keeland ‘n rekenaar groot genoeg sou wees om
dié syfer, wat seker uit 48 of 96 nulle sal bestaan,
te kan hanteer?

Johan Wiesner
Verwoerdburg

Wat maak Ramaphosa?

Ramaphosa het nou weer sy mond uitgespoel oor
die onderdrukking en verhongering van die Pales-
tyne.

Hy doen en sê egter niks oor die verarming en
verhongering in Suid-Afrika en die misdaad waar-
onder ons moet lewe nie. Die misdaad is so erg
dat daar daagliks meer mense sterf as wat daar in
die tien dae oorlog tussen Israel en Iran, waar hon-
derde missiele en hommeltuie op mekaar afge-
stuur is, gesterf het.

Wat doen Ramaphosa daaraan? Onder sy presi-
dentskap is daar basies niks aan die bevindinge
van die Zondo-kommissie gedoen nie. Veral hoog-
geplaastes word nie ondersoek nie. Die polisie en
ander veiligheidsdienste stort in duie en net een

polisie  generaal se beskuldigings ruk die staat se
bestuur effens deurmekaar. Of die staat egter iets
van sy beskuldigings gaan maak, sal gesien moet
word. Korrupsie en misdaadeenhede is so diep in
die ANC ingegrawe dat dit met moeite skoonge-
maak sal kan word.

H van der Schyff
Pretoria

Mandela wie?

18 Julie 2025 het toe gekom en gegaan. SONDER
die immerse trompetgeskal en –fanfare. En bewie-
roking.

Oor ene got mandela.
Selfs Pretoria FM was maar baie stillerig daaroor …
Lyk my dié got begin al meer vergeet word?
O gaats …

J F Wiesner
Verwoerdburg

Dialoog se koste vir verkiesing

Ek het die nuutste video van die HNP se Inlig-
tingsdiens gekyk en wil graag net 'n opmerkings
byvoeg.

Die R750 miljoen vir die ANC se dialoog is nie
verniet so belaglike groot bedrag nie. Die ANC is
basies bankrot en het fondse en taktiek nodig om
stemme te werf vir volgende jaar se verkiesing. Die
persone betrokke by die dialoog is nie een 'n
Afrikaner nie en dus sal die dialoog gebruik word
om stemme te werf vir die verkiesing. 

Daar is 'n hele paar politieke ontleders wat tot
hierdie slotsom gekom het. So ons sal mooi moet
oplet wat hulle aanvang.

H van der Schyff
Pretoria

Lesers sê hul sê
vandegraafhenk@gmail.com

Lesers is welkom om kort briewe en menings te stuur aan vandegraafhenk@gmail.com vir pub-
likasie in Die Afrikaner. 

Die redaksie behou ten alle tye die reg voor om briewe te plaas of nie te plaas nie, of om briewe te verkort 
en taalkundig te versorg. Briewe met ’n lasterlike of kwetsende inhoud sal nie 

vir publikasie in aanmerking kom nie. (Red.)

‘n Verre mede-stryder sterf

Udo Voigt, voormalige leier van die Nasionaal-Demokratiese Party Duitsland (NPD), is onlangs in die
ouderdom van 73 jaar oorlede na ‘n kort maar ernstige siekbed.

Hy was ‘n Afrikanervriend, en die huidige redakteur van Die Afrikaner en op daardie stadium assis-
tent-hoofbestuurder van TLU SA, mnr. Henk van de Graaf, was ‘n gas van mnr. Voigt in die Europese
Parlement in Brussel, waar mnr. Voigt ‘n vergadering gereël het met ander Europese Parlementslede
oor die plaasmoorde en algemene politieke situasie in Suid-Afrika.

Alhoewel mnr. Voigt en die NPD van alle linkse kante swartgesmeer en beskuldig is van “regse ekstre-
misme” en “neofascisme”, was hy, soos die HNP in Suid-Afrika, die stem van volksnasionalisme in Duitsland.

Sy politieke optrede het gehelp om nasionalistiese sentimente op die voorgrond te bring – wat poli-
tieke en burgerlike instellings gedwing het om hierdie gevoelens te ondersoek en aan te spreek.

Voigt en die NPD was dikwels in die hof oor verbodspogings en regsake. Hierdie prosesse het die
Duitse regstelsel gedwing om die balans te vind tussen demokrasie se selfverdedigingsmeganismes en
die beskerming van politieke veelsydigheid en vryheid van spraak.

Die beste opsomming van Voigt kom van een van strydgenote, Karl Richter, wat die volgende oor
hoom op sosiale media gedeel het: “Hy was die beste. 

“Soms, wanneer iemand sterf, voel dit asof 'n era tot 'n einde kom. Want subjektief was die oorledene
altyd daar. Udo Voigt, die langdurige partyleier van die NPD, was so 'n geval. Ek is nie een van diegene
wat in die NPD gebore is nie, maar eers in 2004 aangesluit het, nadat hy die staatsparlement in Sakse
betree het. Udo Voigt het die party reeds agt jaar lank gelei. Vandag, as ek terugkyk, weet ek: hy was
die beste partyleier. Sy opvolgers was min meer as bankrotskapsadministrateurs, waarvoor die opkoms
van die AfD natuurlik deels te blameer was. Die NPD se tyd, is die publiek laat glo, was verby. Natuur-
lik is dit verkeerd, want 'n fundamenteel nasionale opposisieparty is vandag dringender as ooit tevore
nodig. Die AfD is wêrelde weg daarvan om daardie rol te vervul.

“Jy kon sê wat jy wou oor Udo Voigt. En natuurlik was daar baie gepraat binne die party. Maar een
ding kan nie ontken word oor Udo nie, met wie ek die voorreg gehad het om vir etlike jare saam te werk, in-
sluitend as adjunk-partyvoorsitter en in die Europese Parlement: hy was 'n partysoldaat in die ware sin
van die woord. Vir baie jare het hy die NPD beliggaam en was die party se gesig, en het dit deur goeie
en slegte tye bygestaan. Hy was partyleier, maar bowenal: 'n kameraad. Sy verlede in die Bundeswehr,
mees onlangs as 'n kaptein in die Luftwaffe, het hom deur sy hele lewe gevorm. Jy het vinnig gemeen-
skaplike grond met hom gevind, en hy het dit waardeer dat hy self in diens gedien het. Maar selfs buite
die weermag het hy 'n menslike benadering besit wat sy opvolgers kortgekom het.

“En daar is nog iets wat ek in dieselfde hoë agting as Udo Voigt het, net soos ek Jean-Marie Le Pen,
die langdurige voorsitter van die Front National, wat vroeër vanjaar oorlede is, doen: hy was nooit enig-
iets anders as 'n diep toegewyde, vurige patriot nie. Udo Voigt was nooit linksgesind, nooit liberaal,
nooit ‘konserwatief’ nie. Sy toewyding aan Duitsland en die stryd om die herstel daarvan het hom van
sy vroegste dae af gedryf; dit was die uiteindelike dryfkrag agter sy optrede. 

“Onvergeetlik is hoe hy in Desember 2018 heeltemal alleen in Marrakesh teen die VN-migrasiepakt
wat daar aangeneem is, betoog het en onmiddellik in hegtenis geneem is.

“Ongelukkig was hy ook 'n eensame vegter in die Europese Parlement, waar hy van 2014 tot 2019 ge-
dien het – ook daar het hy Duitsland se brandende probleme, veral die Federale Republiek se steeds
ontbrekende soewereiniteit, by elke geleentheid geopper. Daar is vandag nie baie vergelykbaar kom-
promielose patriotte oor nie. Dit is nie meer gepas nie, hoor ons; om stil te bly en Israel te bevoordeel, is
nodig. Of dit die geval is, moet nog gesien word; ek glo dit nie. Boonop hang die swaard van Damokles van
die partyverbod vandag oor die AfD net soveel as wat dit tien jaar gelede oor die NPD gehang het nie.

“Udo Voigt kon nie gekoop word nie. Hy wou nie die pad van Meloni, Wilders of Farage volg nie. Tot
die bittere einde was hy 'n vegter vir Duitsland, die land waarin hy geglo het. Hy is oorlede na 'n kort,
ernstige siekbed. Ek is trots dat ek 'n deel van sy pad saam met hom kon stap.”

Ook ons groet ‘n kameraad en sielsgenoot ver hiervandaan.

Liewe sus Katrien,

As daar nou een ding in die wê-
reld is wat ek nie kan verdra nie,
is dit skelmgeit. Dis ook met dees-
dae se potjiekosbestaan in ons
liewe land, asof skelmgeit soos 'n
aansteeklike siekte is wat oral
versprei. Wat vir my die ergste
is, is dat daar soveel van ons eie
mense is wat ook aangesteek het.

Net laasweek is ek weer amper-
amper gevang in die winkel op
die dorp. Ons geslag het goeder-
trou grootgeword en as jongmense
so geleef. Jy het nooit eers daar-
aan gedink as jy goed in 'n win-
kel gekoop het, om die koop-
strokie na te gaan nie, want des-
tyds was winkeliers betroubare
lede van die samelewing. So met-
tertyd moes ons toe maar ont-
waak tot die besef dat daar dees-
dae al hoe meer mense is wat
geld uit jou sak wil hê sonder om
iets in ruil daarvoor te gee.

Die dorp se winkelier bied ge-
reeld afslag aan op ‘n paar pro-
dukte. Jy pak dit in jou mandjie
en betaal, baie ingenome met
jou "winskoop". As jy egter die
koopstrokie nagaan, het jy die ou
volle prys vir die items betaal.

Nog 'n truuk is om ekstra bedrae
vir items wat jy nie gekoop het
nie in te sleutel, of om een item
te verdubbel. Konfronteer jy hul-
le, is dit die skuld van "die reke-
naar."  Rekenaars volg die mens

se instruksies, hulle kan (gelukkig)
nog nie self dink nie.

Ou sus, baie mense leef nog in
die jare van goedertrou en kon-
troleer nie hulle koopstrokies nie.
So word mense daagliks uit der-
duisende rand verkul. Vanoggend
is my hart rêrig seer, want die
dorp se skelm winkelier is een
van ons eie mense. Nou hoor ek
die manne van Tweede Wind wil
hom bietjie gaan spreek. Ek hoop
hulle maak hond haaraf want
gierigheid gestook deur skelm-
geit is 'n siekte wat klou en chro-
nies word.

Praat van goedertrou. Dit lyk vir
my of die onderwyser en sy vrou
ook in goedertrou hier kom ves-
tig. Stories loop vinnig en die pos
was nog nie eens geadverteer
nie, toe mnr. en mev. Van Zweel
een middag hier opdaag. Hy het
glo "iewers" gehoor van die moont-
likheid dat hier werk is vir 'n on-
derwyser. Die man kon glo die
werksomstandighede in sy pot-
jiekos-skool nie verder uitstaan
nie en het bedank. Nou het hulle
nie 'n heenkome nie. Ons man-
ne het geluister en gesê die twee
kan maar hulle besittings bring,
die eerste twee kamers is klaar
geverf. Verder kan hy ook maar
sy moue oprol en help om die
skoolgebou reg te maak. 

Gistermiddag kom oom Janne-
man toe sê dat die Van Zweels
aangekom het in 'n bakkie vol

meubels en agteraan 'n sleepwa
vol draadhokkies met 'n fiets bo-
op. Hy kon nie sien wat in die
hokkies is nie, net nou en dan 'n
koppie gesien maar nie 'n geluid
gehoor nie. Boetie het ook nie
geblaf nie, net gestaan en kyk.
Dit wil voorkom of ons boerdery-
belange gaan uitbrei! 

Uiteindelik is die erge koue ver-
by, die dae is sonnig en lekker.
Ja, binnekort is die somer hier,
dan kla ons weer oor die hitte!

Groete ook aan ou Swaer.

Jou liefhebbende 
Sus Lettie.

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

Herstigte Nasionale Party
Tel 079 752 4898    

e-pos:  hnpvansa@gmail.com

Aansoek om Lidmaatskap
Ek, die ondergetekende, verklaar hiermee plegtig dat die grondslag, doelstellings en beginsels van
die Herstigte Nasionale Party ten volle onderskryf en my aan die grondwet onderwerp.

Titel: Prof       Dr      Mnr      Mev      Mej  

Van en Voorletters: ___________________ 

Adres: __________________________ Sel.no.: ______________________

__________________________ E-pos:   ______________________ 

__________________________

Poskode: ________

ID No: _______________________________ 

Vaardigheid/Beroep: _____________________________

Ledegeld: (D/O)(R50 p/m)

Handtekening: _____________________ Datum: _______________

Goedkeuring van Lidmaatskap

Datum van toelating: ______________________ Ledegeld betaal: ____________

(Get.) Werwer (HNP-lid): _________________________________________________

Kantoorgebruik:

Datum waarop aansoek ontvang is: _____________        Lidnommer: ______________________

Datum waarop ledekaart aan lid gestuur is: ______________________

Bankbesonderhede:
ABSA Tjekrekening:  020770880     Rekeningnaam: Spitskopfonds     Verwysing: U naam en van

Debietorderopdrag

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

Poskode: __________

ID Nr: ___________________________ Datum: _______________

AAN: Die Afrikaner, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 

admin@hnp.org.za Tel. 079 752 4898

sedert 1970


